
QORTI TAL-APPELL

IMHALLFIN
S.T.0. PRIM IMRALLEF MARK CHETCUTI

ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar it-Tlieta, 3 ta’ Settembru, 2024.

Numru 10

Rikors numru 3/21/2 FDP

Sensa Ltd (C-24999)
V.

Kummissarju tat-Taxxi

II-Qorti:

1. Din hija sentenza dwar appell imressaq mill-kumpanija Sensa
Limited minn sentenza moghtija mill-Prim’Awla tal-Qorti Civili nhar it-13
ta’ Marzu, 2024, fejn din ¢ahdet it-talbiet kollha taghha sabiex jigi
mhassar |-Avviz ta’ Talba ghall-Hlas mahrug fil-25 ta’ Ottubru, 2018 mill-

Kummissarju tat-Taxxi taht [-Att Dwar I-Amministrazzjoni tat-Taxxa.

Dahla

2. B’rikors mahluf tal-4 ta’ Jannar, 2021, il-kumpanija attri¢ci Sensa
Limited fissret i hija rceviet ittra uffi¢jali tal-25 ta’ Novembru, 2020, fejn
fiha hija giet mitluba sabiex thallas lill-Kummissarju tat-Taxxi s-somma
shiha ta’ €35,849, kif imfisser f Avviz ta’ Talba ghall-Hlas mahrug fil-25 ta’
Ottubru, 2018, li gie mehmuz mal-imsemmija ittra uffi¢jali. Din is-somma
ta’ €35,849 kienet magsuma hekk: (i) €12,814 bhala taxxa fuq id-dhul jew
taxxa provizorja mis-snin 2000 sa 2017; (ii) €15,508 bhala taxxa

addizzjonali; u (iii) €7,527 bhala interessi.

3. ll-kumpanija attrici tghid li hija giet mgharrfa illi din I-ittra ufficjali giet
mibghuta lilha skont I-Artikolu 40 tal-Att Dwar I-Amministrazzjoni tat-
Taxxa u dan sabiex il-Kummissarju tat-Taxxi jkun jista’ jissokta ghall-
ezekuzzjoni tat-titlu li gieghed jghid li ghandu kontriha. Madankollu, il-
kumpanija attrici sostniet li -ammonti mitluba mill-Kummissarju tat-Taxxi
ghal bejn is-snin 2000 sa 2015 ma jistghux jingabru minnu: (i) minhabba
li -Kummissarju tat-Taxxi naqas milli jiehu azzjoni fil-konfront taghha fi
zmien tmien snin minn meta dawn is-somom kienu dovuti skont I-Artikolu
47(2) tal-Att Dwar I-Amministrazzjoni tat-Taxxa; u (ii) minhabba li I-
Kummissarju tat-Taxxi naqas milli johrog stima fi zmien hames snin skont

[-Artikolu 31(6) tal-Att Dwar |-Amministrazzjoni tat-Taxxa.

4.

Barra minn hekk, il-kumpanija attri¢i sahget li I-ammonti miltuba

mill-Kummissarju tat-Taxxi gew imsejsa fuq konsiderazzjonijiet jew kalkoli

zbaljati.

5.

Minhabba f’hekk, il-kumpanija attrici fethet din il-kawza u talbet lill-

Prim’Awla tal-Qorti Civili sabiex:

6.

«(i) prevja kull dikjarazzjoni nec¢essarja u opportuna thassar u tirrevoka I-
Awviz ta’ Talba ghall-Hlas tal-25 ta’ Ottubru 2018 u dan ghar-ragunijiet
premessi fil-qosor fdana ir-rikors jew dak li jista’ jirrizulta waqt is-smigh
tal-kawza; u

(i) tiddikjara illi I-flejjes pretizi mill-FKummissarju tat-Taxxi ai termini tal-
ittra uffi¢jali numru 4040/2020 rapprezentanti taxxa, taxxa addizzjonali u
interessi mis-sena 2000 sas-2015 jew liema minnhom huma perenti u/jew
mhux dovuti ai termini tal-Ligi.

Bl-ispejjez u b’rizerva ta’ kull azzjoni ulterjuri spettanti skont il-ligi.»

lI-Kummissarju konvenut ressaq it-twegiba mahlufa tieghu fis-17 ta’

Frar, 2021, fejn gal hekk:

«1. llli fl-ewwel lok u in linea preliminari, I-esponent Kummissarju tat-Taxxi
ilu jgawdi titolu ezekuttiv fuq I-ammont pretiz a tenur tal-Artikolu 40 tal-
Att dwar I-Amministrazzjoni tat-Taxxa [Kap. 372 tal-Ligijiet ta’ Malta]
sa mill-2018 u ghalhekk, illum m’'ghadx hemm rimedju skont il-ligi;

2. llli fil-25 ta’ Ottubru 2018 I-esponent hareg ‘Avviz ta’ Talba ghall-Hlas’
(esibit mar-Rikors Promotur bhala ‘Dok. A’) a tenur tal-Artikolu 44(2A)(¢)
tal-istess Att, liema ‘Avviz’ gie validament notifikat lis-Socjeta attrici fit-8
ta’ Novembru 2018 (kif jidher mid-dokument hawn anness u mmarkat
bhala ‘Dok KT1°). Tali ‘Awviz’ seta’ jigi kkuntestat fQorti tal-Gustizzja fi
Zmien hmistax-il gurnata mid-data tan-notifika u ladarba dan ma sarx fil-
perjodu stipulat, I-esponent ottjenja titolu ezekuttiv. Ghalhekk, l-azzjoni
odjerna tal-4 ta’ Jannar 2021, hija nulla u bla effett inkwantu saret fuori
termine u l-ittra ufficjali numru 4040/2020, esibita mar-Rikors Promotur
bhala ‘Dok. A’, inharget mill-esponent semplicement sabiex huwa jkun
jista’ jezegwixxi t-titlu ezekuttiv vantat minnu sa mill-2018;

3. llli wkoll in linea preliminari u minghajr pregudizzju ghas-suespost |-
ammonti reklamati f'tali ittra mhumiex preskritti u lanqas nulli inkwantu I-
esponent ha l-azzjoni mehtiega entro t-termini stipulati fl-Atti dwar it-

Taxxi [Kap. 123 u 372 tal-Ligijiet ta’ Malta];

4. i fil-mertu, l-allegazzjonijiet u t-talbiet tar-rikorrenti huma kollha
infondati fil-fatt u fid-dritt ghar-ragunijiet segwenti li geghdin hawn jigu
elenkati minghajr prequdizzju ghal xulxin:

5. Illi I-fatti tal-kaz huma s-segwenti:

5.1. llli fil-25 ta’ Ottubru 2018 I-esponent Kummissarju pproceda bil-hrug ta’
‘Avviz ta’ Talba ghall-Alas’ (anness mar-Rikors Promotur bhala ‘Dok. A’)
skont |-Artikolu 44(2A)(¢) tal-Kap. 327 tramite liema, interpellaha thallas
is-somma hamsa u tletin elf, tmien mija, disgha u erbghin ewro (€35,849),
rapprezentanti taxxa, taxxa addizzjonali u interessi, fi Zmien hmistax-il
gurnata mid-data tan-notifika;

5.2. llli ghas-snin ta’ stima 2000, 2001 u 2002 is-Socjeta Sensa Limited,
bin-numru ta’ registrazzjoni C 24999, naqset milli tibghat il-formoli tat-taxxa
taghha skont il-ligi, u minkejja diversi interpellazzjonijiet, hija baqgghet
inadempjenti; Ghalhekk, fl-2010 |-esponent Kummissarju tat-Taxxi hareg
tliet stimi (assessments) fil-konfront taghha abbazi tal-artikolu 31(5) tal-
Kap. 372 liema stimi, illum huma finali u konklussivi a tenur tal-Artikolu 38
tal-istess Att;

5.3. llli fir-rigward tas-snin ta’ stima 2003 sal-2015, is-Soc¢jeta attri¢i ghamlet
id-dikjarazzjonijiet taghha tramite I-formoli tat-taxxa biss fLulju tal-2016 u
fil-prezent, ghad baga’ pendenti ammont ta’ taxxa u mghax oltre taxxa
addizzjonali abbinata ma’ nuqqas ta’ dikjarazzjonijiet maghmula fil-hin;

5.4. llli fir-rigward tas-snin ta’ stima 2016 u 2017, is-Socjeta attrici ghadha
ma pprezentatx d-dikjarazzjonijiet ta’ dhul taghha u ghalhekk inhargu stimi
(estimations) a tenur tal-Artikolu 31(3) tal-Kap. 372. Dawn I-istimi jistghu
jJigu facilment aggustati kemm-il darba s-Socjeta Sensa Limited tibghat il-
formoli tat-taxxa ghal dawk is-snin sabiex tiddikjara d-dhul taghha kif
obbligata taghmel skont il-ligi;

5.5. llli ghalkemm I-‘Avviz’ hawn fuq imsemmi gie notifikat lis-Socjeta attrici
fit-8 ta’ Novembru 2018 (kif jidher mid-dokument hawn anness u mmarkat
bhala ‘Dok KT1) hija baqghet inadempjenti u ghalhekk, wara l-iskadenza
ta’ hmistax-il gurnata mid-data tan-notifika [-esponent ottjena titolu ezekuttiv
a tenur tal-artikolu 40 tal-Kap. 372;

5.6. llli fil-25 ta’ Novembru 2020, I-esponent hareg I-lttra Ufficjali bin-numru
4040/2020 sabiex jirrendi ezegwibbli t-titolu ezekuttiv ottenut minnu
fNovembru tal-2018 u informah |i jekk il-hlas ma jsirx huwa kien ser
Jipprocedi b’mandati ezekuttivi;

5.7. i fl-4 ta’ Jannar 2021, is-Socjeta attrici intavolat I-azzjoni odjerna
minghajr ma indikat I-bazi legali li fuqgha qed issir tali azzjoni;

6. llli ghall-kuntrarju ta’ dak li qed jigi allegat, il-Kummissarju tat-Taxxi ha
azzjoni entro z-zmien stipulat fil-ligi;

A. llli is-Sub-artikoli 2 u 3 tal-Artikolu 47 tal-Kap. 372 jghidu illi:

«(2) Salv kif xort'ohra espressament provdut fl-Atti dwar it-Taxxi u salvi
b’mod partikolari d-dispozizzjonijiet tal-artikolu 30(5) u tal-artikolu 31(7), I-
azzjoni ghall-hlas tat-taxxa, taxxa addizzjonali, imghax jew xi penali tista’
tinbeda fkull Zzmien mid-data minn meta jsiru dovuti u ghandhom
jithallsu sa tmien snin minn dik id-data jew, meta tkun saret stima ghar-
rigward taghhom, mid-data meta dik |-istima ssir finali u konkluziva.

(3) Iz-zmien imsemmi fis-subartikolu (2) jitwagqaf b’talba ghal hlas
notifikata permezz tal-posta registrata mill-Kummissarju jew b’att gudizzjarju
prezentat mill-Kummissarju qabel ma jiskadi dak iz-zmien li fihom jintalab il-
hlas tal-ammont dovut» (enfasi tal-esponent);

lli jsegwi li I-esponent Kummissarju beda |-proc¢ess tal-gbir entro t-terminu
ta’ tmien snin prekritt mil-ligi inkwantu, b’referenza ghas-snin ta’ stima 2000,
2001 u 2002, I-istimi (assessments) mahruga mill-esponent Kummissarju
saru finali u konklussivi fl-2010 u I-‘Avviz ta’ Talba ghall-Flas’ gie notifikat
lis-Socjeta attrici FNovembru tal-2018 u ¢joé entro t-terminu ta’ tmien snin
preskritt mil-ligi; U b’referenza ghas-snin ta’ stima 2003 sal-2015 id-dhul gie
ddikjarat u t-taxxa giet dovuta fLulju tal-2016 u |-‘Avviz’ hawn fuq imsemmi
gie notifikat fl-2018 u ¢joé ferm qabel iddekkorra |-perjodu ta’ tmien snin
prekritt mil-ligi.

llli b’referenza ghas-snin ta’ stima 2016 u 2017, is-Socjeta attrici ghad
ghandha l-obbligu li taghmel id-dikjarazzjonijiet taghha billi tibghat il-formoli
tat-taxxa;

B. llli is-Sub-artikolu 6 tal-Artikolu 31 tal-Kap. 372 jghid illi:

«Stima jew stimi addizzjonali ghal xi sena ta’ stima taht is-subartikolu (5)
ghandha ssir jew ghandhom isiru mhux iktar kmieni miz-zmien preskritt taht
I-artikolu 10(1) sabiex jintbaghat il-prospett tal-income ghal dik is-sena u
mhux iktar tard minn hames snin minn tmiem is-sena li fiha kien
intbaghat prospett tal-income jew prospett ulterjuri ghal dik is-sena jew
li fiha tkun saret ghazla taht I-artikolu 12 ghal dik is-sena.» (Enfasi tal-
esponent);

i jigi ribadit li b’referenza ghas-snin ta’ stima 2003 sa 2015 is-Socjeta
attrici  baghtet il-prospetti tal-dhul taghha biss fLulju tal-2016 u
effettivament, |-esponent Kummissarju ghadu fic-¢ans li jaghmel tali stima
(assessment);

7. llli ghalhekk, l-ammonti reklamati mill-esponent Kummissarju huma
ammonti certi, likwidi u dovuti u galadarba I-esponenti ghandu favur tieghu
I-kreditu inkwistjoni, kif spjegat aktar il fuq, ma jista’ jsir I-ebda sindikar
f'dan l-istadju. Isegwi li t-talbiet kollha tas-Socjeta attrici huma infondati fil-
fatt u fid-dritt u fi kwalunkwe kaz, illum m’ghad hemm Il-ebda rimedju skont
iI-ligi inkwantu I-‘Avviz ta’ Talba ghal Hlas’ tal-2018 m’ghadux jista’ jigi
attakkat;

Salv e¢cezzjonijiet ulterjuri.
Ghaldaqstant, u in vista tas-suespost, I-esponent Kummissarju umilment

jitolbu li dina I-Onorabbli Qorti joghgobha tichad it-talbiet kollha ta’ tas-
Socjeta Sensa Limited (C 24999), bl-ispejjez.»

7.

B’sentenza moghtija fit-13 ta’ Marzu, 2024, il-Prim’Awla tal-Qorti

Civili gatghet il-kawza billi ¢ahdet it-talbiet kollha tal-kumpanija attrici bl-

ispejjez kontriha, ghar-ragunijiet li fissrithom hekk:

«dirrizulta, mill-atti pprezentati quddiem dina I-Qorti, illi permezz ta’ Ittra
Ufficjali datata 25 ta’ Novembru 2020, is-so¢jeta Sensa Limited, giet
interpellata mill-Kummissarju tat-Taxxi, sabiex thallas is-somma ta’
€35,849 bhala taxxa u taxxa addizzjonali mifruxa fuq perjodu ta’ sbatax-il
sena bejn is-snin 2000 sa 2017 (fol 4).

Jirrizulta wkoll illi, fil-25 ta’ Ottubru 2018, il-Kummissarju tat-Taxxi baghat
Awviz ta’ Talba ghall-Flas a tenur tal-Artikolu 44 (2A) (c) tal-Kap 372, fejn
giet interpellata thallas dan I-ammont fi zmien hmistax-il gurnata. (fol 5)

Jirrizulta illi r-rapprezentant tas-socjeta rikorrenti, Wallace Fino, fix-xhieda
tieghu moghtija fis-6 ta’ Lulju 2022, I-ewwel jikkonferma illi huwa r¢ieva tali
dokument, u sussegwentement, mistoqsi mill-gdid mill-avukat tieghu,
ikkontenda illi huwa qatt ma réieva tali dokument, izda rcieva biss I-Ittra
Ufficjali illi ntbaghtet lilu fil-25 ta’ Novembru 2020.

Jirrizulta illi -Kummissarju tat-Taxxi esibixxa, bhala prova tan-notifika tal-
Ittra datata 25 ta’ Ottubru 2018, dokument mahrug mill-Maltapost fejn
tindika illi I-/ttra Registrata bin-numru RR409903318MT kienet notifikata
fit-8 ta’ Novembru 2018.

Jirrizulta, madankollu, illi r-rapprezentant tas-socjeta Maltapost plc, meta
xehdet quddiem dina [-Qorti fid-29 ta’ Novembru 2022, filwaqt illi
kkonfermat illi jirrizultalha li I-Ittra giet notifikata, ma kinetx fpozizzjoni illi
tindika min attwalment iffirma ghal tali Ittra Registrata, u dana billi wara sitt
xhur ma jzommux aktar informazzjoni minhabba f'Data Protection.

Ikkunsidrat

Jirrizulta illi I-bazi tal-kawza odjerna hija I-Avviz ghat-Talba ghall-FHlas
datata 25 ta’ Ottubru 2018, illi biha I-Kummissarju tat-Taxxi gharraf lis-
socjeta Sensa Limited illi kellha thallas taxxa ghas-sbatax-il sena bejn
2000 u 2017.

Is-socjeta rikorrenti tikkontendi illi tali Avviz ghandu jigi mhassar u revokat,
peress illi gieghda titlob ghall-hlas ta’ taxxi ghas-snin 2000 sa 2015, meta
dawna huma milguta bil-perjodu preskrittiv, peress illi stima ma tistax
tintbaghat sa aktar tard minn hames snin mis-sena stima, u dana skont I-
Artikolu 31 (6) tal-Kap 372, filwaqt illi kwalsiasi azzjoni ghal gbir ta’ taxxa
tista’ ssir sa’ tmien snin wara I-hrug tal-istima, u dana skont I-Artikolu 47
(2) tal-Kap 372.

lI-Kkummissarju tat-Taxxi, da parte tieghu, jikkontendi, illi s-socjeta
rikorrenti ma kellha ebda jedd illi tikkontesta kemm |-Awviz mahrug u

mibghut fil-25 ta’ Ottubru 2018 kif ukoll I-lttra Ufficjali datata 25 ta’
Novembru 2020, peress illi, a tenur tal-Artikolu 44 (2A) (c) tal-Kap 372,
is-soc¢jeta Sensa Limited kellha tletin jum min-notifika sabiex tikkontesta
dak mitlub fl-Awviz, u ladarba tali kontestazzjoni ma saritx, dak ifisser illi s-
socjeta rikorrenti ma kellha ebda mod sabiex tikkontesta dak dikjarat mill-
Kummissarju.

Ikkunsidrat

[I-Qorti hawnhekk tosserva illi jehtieg illi tqis I-Artikolu 44 (2A) (c) tal-Kap
372, u dak hemm stipulat, fejn din tghid is-segwenti:

«ll-Kummissarju ghandu jinnotifika avviz ta’ talba lill-persuna li minnha hi
dovuta xi taxxa u jekk ma jsirx hlas fi zmien tletin jum mid-data tan-notifika
ta’ dak l-avviz ta’ talba, il-Kummissarju jista’ jipprocedi biex jezegwixxi ghall-
hlas bis-sahha tat-titolu ezekuttiv imsemmi fl-artikolu 40 wara jumejn min-
notifika li ssir lid-debitur ta’ talba ghall-hlas permezz ta’ att gudizzjarju.»

Fil-kaz odjern, il-Kkummissarju tat-Taxxi jikkontendi illi s-so¢jeta Sensa
Limited giet notifikata fit-8 ta’ Novembru 2020, u ghal dan il-ghan, esibiet
dokument, mahrug minn Maltapost, b’mod elettroniku, illi juri t-tracking ta’
dokument illi kellu Local Barcode RR409903318MT (fol 14).

Din hija |-unika prova ta’ notifika tal-Avviz lis-socjeta rikorrenti, peress illi
rapprezentant tal-Maltapost plc, meta xehdet quddiem dina I-Qorti, sahqet
illi, filwaqt illi huwa possibbli li tivverifika min kien iffirma ghall-Avviz meta
gie mghoddi fl-indirizz tas-socjeta rikorrenti, il-Maltapost madankollu ma
zzomm ebda record ta’ tali firem wara sitt xhur, u dana in vista ta’ company
policy fuq id-Data Protection.

Din il-Qorti, ma tistax ma tosservax it-thassib taghha dwar il-fatt illi fil-kaz
ta’ Avvizi “ufficjali” mahruga mill-Kummissarju tat- Taxxi abbazi ta’ poter lilu
moghti mill-Att Dwar I-Amministrazzjoni tat-Taxxa (Kap 372), kwalsiasi
prova tangibbli u fizika ta’ notifika ta’ tali att jigi distrutt wara illi jghaddu sitt
xhur minn meta tali att ikun gie allegatament notifikat.

Dana qgieghed jinghad ghax id-dokument, ossia ‘“Tracking Document’ esibit
mill-Kummissarju tat-Taxxi, b’ebda mod ma jista’ jigi meqjus bhala I-ahjar
prova illi s-socjeta rikorrenti kienet attwalment giet notifikata, u kien jispetta
lill-Kummissarju tatTaxxi sabiex jassikura ruhu illi jzomm fil-pussess tieghu
prova cara illi I-istess socjeta rikorrenti giet debitament notifikata, liema
prova kellha tkun id-dokument iffirmat minn min irieva I-Awviz, firma illi s-
socjeta Maltapost plc ikollha fil-pussess taghha izda illi hija tiddisponi
minnha wara sitt xhur, ghal ragunijiet ta’ Data Protection.

[I-Qorti tistqarr illi hija perplessa kif il-firma ta’ min jircievi I-att, illi hija I-ahjar
prova ta’ notifika ta’ att illi, minnu nnifsu, jwassal ghal Titolu Ezekulttiv lill-
Kummissarju tat- Taxxi, liema Titolu eventwalment jigi ezegwit permezz ta’
Ittra Ufficjali, ma jinzammx mill-Kummissarju tat-Taxxa, u tali nuggas ma
jistax jigi rimedjat b’'sempli¢i rendikont elettroniku ta’ moviment ta’ “Bar
Code’, kif jidher illi gieghed jikkontendi I-Kummissarju tat-Taxxi.

J

Ghalhekk, ghal dak illi jirrigwarda prova ta’ Notifika tal-Avviz datat 25 ta
Ottubru 2018, il-Kummissarju tat-Taxxi nagas milli jressaq |-ahjar prova.

Madankollu, |-ahjar prova ingiebet lill-istess Kummissarju tat-Taxxi minn
Wallace Fino, azzjonist u direttur ewlieni tas-socjeta rikorrenti, meta fix-
xhieda tieghu tas-6 ta’ Lulju 2023, kellu dan xi jghid (fol 102-103):

«Dr John Refalo:

Issa fit-2018 ircevejt xi ufficjali?

Ix-Xhud:

Le jien mill-memorja tieghi ... fl- '18?

Dr John Refalo:

FI- 18 ... fl- 18 ...

Ix-Xhud:

Ehe dik li hemm ... Dik li hemm ... li ghadna kemm rajna issa.
II-Qorti:

Dik hija talba ghall-hlas 2018 dottore.

Dr John Refalo:

Talba ghal hlas.

Ix-Xhud:

Talba ghal hlas. Dik hija ... dik hi rcevejtha
Dr John Refalo:

Dik ircevejtha.

Ix-Xhud:

Ehe.

II-Qorti:

Dak hu dokument a fol 5.»

[I-Qorti tosserva illi, sussegwentement, ix-xhud Wallace Fino pprova
jregga’ lura dak illi qal, fejn sahaq illi attwalment huwa kien gieghed jirreferi
ghall-Ittra Uffic¢jali illi kienet mibghuta fil-25 ta’ Novembru 2020.

Madankollu, il-Qorti ma ghandha ebda dubju illi, kif ikkonferma Wallace
Fino stess, huwa kien attwalment ir¢ieva I-Avviz mibghut mill-Kummissarju

tat-Taxxi fil-25 ta’ Ottubru 2018.

Ghalhekk, ghan-nuqqas tal-Kummissarju tat-Taxxi illi jressaq |-ahjar prova
tan-notifika ta’ tali Awviz, kien Il-istess Wallace Fino illi ammetta illi kien
ir¢eviha, minkejja illi sussegwentement ipprova jregga’ lura tali ammissjoni
wara li rrealizza I-konsegwenzi tar-risposta tieghu.

Ikkunsidrat

[I-Qorti tosserva illi, ladarba ma ghandha ebda dubju illi s-socjeta rikorrenti
kienet debitament notifikata bl-Avviz mahrug a tenur tal-Artikolu 44 (2A)
(c) tal-Kap 372, is-socjeta rikorrenti kellha kull possibbilta illi tikkontesta |-
istejjem u |-kontegqi illi kien ghamel il-Kummissarju tat-Taxxi gabel ma
hareg I-Awviz tal-25 ta’ Ottubru 2018 u ghalhekk, ladarba is-socjeta
rikorrenti naqgset milli tezercita d-dritt lilha moghti biex tikkontesta tali
stejjem, ma tistax issa, wara li ghadda z-Zmien ta’ kontestazzjoni, tittenta
li terga’ tikkontestahom mill-gdid.

Is-so¢jeta rikorrenti kellha kull opportunita illi tressaq il-kontestazzjonijiet
taghha, izda naqset milli taghmel dan. In vista ta’ tali nuqqas, ¢ertament

ma ghandux ikun il-Kummissarju tat- Taxxi illi jerfa’ r-responsabbilta taghha
billi jigi dikjarat li I-Avviz tal-25 ta’ Ottubru 2018 ghandu jigi mhassar.»

8. ll-kumpanija attrici Sensa Limited appellat minn din is-sentenza fil-
11 ta’ April, 2024, bl-aggravju jkun li hija ghadha fil-hin illi tikkontesta I-
ammonti mitluba mill-Kummissarju tat-Taxxi ghaliex fit-8 ta’ Novembru,
2018 hija ma kinitx giet notifikata bl-Avviz ta’ Talba ghall-Hlas tal-25 ta’
Ottubru, 2018. Issostni minflok li hija saret taf ghall-ewwel darba b’dan I-

Awviz meta kienet ir¢eviet I-ittra uffi¢jali tal-25 ta’ Novembru, 2020.

9. lI-Kummissarju konvenut wiegeb ghal dan l-appell fl-20 ta’ Mejju,
2024, u hemmhekk huwa ta r-ragunijiet tieghu ghalfejn jemmen li I-appell

tal-kumpanija attri¢ci ghandu jigi michud.

10. 1I-Qorti wara li rat |-atti kollha tal-pro¢eduri, tqis li m’hemmx il-htiega

li tgieghed dan I-appell ghas-smigh u b’hekk sejra tghaddi minnufih ghas-
sentenza taghha b’rihet I-Artikolu 152(5) tal-Kodic¢i ta’ Organizzazzjoni

u Proc¢edura Civili.

Konsiderazzjonijiet:

11. ll-gofol tal-appell li ghandha quddiemha din il-Qorti huwa dwar jekk
il-kumpanija attri¢i gietx notifikata bl-Avviz ta’ Talba ghall-Hlas mahrug fil-
25 ta’ Ottubru, 2018 mill-Kkummissarju tat-Taxxi taht |-Att Dwar |-

Amministrazzjoni tat-Taxxa.

12. lzda gabel ma’ tghaddi biex tistharreq il-mertu tal-appell, din il-Qorti
thoss li jkun xieraq li I-ewwel ghandha tintepreta I-ligi li hija applikabbli

ghal dan il-kaz.

13. lli fiz-zmien rilevanti ghal din il-kawza, |-Artikolu 44(2A)(¢) tal-Att
Dwar |-Amministrazzjoni tat-Taxxa kien jghid li ghandu jigi notifikat
avviz lill-persuna li minnha hi dovuta xi taxxa, jekk il-Kummissarju tat-
Taxxi jidhirlu li dik il-persuna nagset milli thallas xi taxxa sad-data ta’ meta
din suppost kellha tithallas. Jekk ma jsirx dan il-hlas fi zmien hmistax-il
jum (illum sar tletin jum bil-migja tal-Att VII tal-2019) mid-data tan-notifika
ta’ dak l-avviz, allura I-Kummissarju jkun jista’ jipprocedi biex jezegwixxi
ghall-hlas bis-sahha tat-titolu ezekuttiv imsemmi fl-Artikolu 40 tal-Att

Dwar I-Amministrazzjoni tat-Taxxa, wara jumejn min-notifika li ssir lid-

debitur ta’ talba ghall-hlas permezz ta’ att gudizzjarju.

14. In-notifika tal-att gudizzjarju msemmija fl-Artikolu 40 tal-Att Dwar
[-Amministrazzjoni tat-Taxxa mhijiex mehtiega biex il-Kummissarju tat-
Taxxi jikseb titlu ezekuttiv fug I-ammont mitlub minnu fl-Avviz ta’ Talba
ghall-Alas. Dan ghaliex it-titlu ezekuttiv jinkiseb mill-Kummissarju tat-
Taxxi jekk kemme-il darba ma ssirx kontestazzjoni mid-debitur tat-taxxa
fiz-zmien li taghtih il-ligi jew inkella jekk il-kontestazzjoni ssir izda din ma
tirnexxix (ara Joseph Camenzuli v. Kummissarju tat-Taxxi Interni
dec¢iza mill-Prim’Awla tal-Qorti Civili per Imhallef Giannino Caruana
Demajo fit-30 ta’ April, 2009). Mod iehor, in-notifika tal-att gudizzjarju
msemmija fl-Artikolu 40 tal-Att Dwar I-Amministrazzjoni tat-Taxxa hija
mehtiega biss biex il-Kummissarju jkun jista jikseb il-hrug ta’ mandati
ezekuttivi (ara Joseph Gatt v. Kummissarju tat-Taxxi Interni deciza

mill-Qorti tal-Appell fit-28 ta’ Mejju, 2010).

15. Jekk wiehed l-ewwel ma jikkontestax |-Avviz ta’ Talba ghall-Hlas
skont I-Artikolu 44(2A)(¢) tal-Att Dwar I-Amministrazzjoni tat-Taxxa,
kif imfisser fid-dispozizzjonijiet tat-Tagsima VI tal-Att Dwar |-
Amministrazzjoni tat-Taxxa u mbaghad jirCievi I-ittra uffi¢jali skont I-
Artikolu 40 tal-Att Dwar |-Amministrazzjoni tat-Taxxa, allura dak li
jkun ma jkunx jista’ jingeda b’rikors manhluf biex jattakka lI-ammont ta’
taxxa mitluba mill-Kummissarju tat-Taxxi ghaliex I-istima tal-Kummissarju

tkun saret finali u din tkun kisbet ukoll il-karattru ta’ titlu ezekuttiv (ara

Paul Vella v. Kummissarju tat-Taxxi Interni deciza mill-Prim’Awla tal-

Qorti Civili per Imhallef Giannino Caruana Demaijo fit-30 ta’ April, 2009).

16. Hekk ukoll, id-debitur tat-taxxa li jkun ir¢ieva I-Avviz ta’ Talba ghall-
Hlas u I-ittra uffi¢jali, la jkun jista’ jattakka l-ittra ufficjali skont id-
dispozizzjonijiet tal-Artikolu 466 tal-Kodi¢i ta’ Organizzazzjoni u
Procedura Civili biex din izzommha milli ssir titlu ezekuttiv ghaliex il-
pretensjoni tal-Kummissarju tat-Taxxi tkun ga kisbet is-sahha ta’ titlu
ezekuttiv skont id-dispozizzjonijiet tal-Att Dwar I-Amministrazzjoni tat-
Taxxa; u langas ma jkun jista’ jattakka dik I-ittra uffi¢jali skont I-Artikolu
281 tal-Kodi¢i ta’ Organizzazzjoni u Pro¢edura Civili peress li dan I-
artikolu huwa mfassal biex jattakka atti ezekuttivi bhalma huma |I-mandati
u mhux titli ezekuttivi li jkunu diga miksuba (ara Carmlu Limited v.
Kummissarju tat-Taxxi Interni deciza mill-Prim’Awla tal-Qorti Civili per

Imhallef Joseph R. Micallef fl-20 ta’ Ottubru, 2009).

17. Naturalment biex l-ammont ta’ taxxa mitlub mill-Kummissarju tat-
Taxxi jikseb il-karattru ta’ titlu ezekuttiv hemm bzonn |i d-debitur jigi
notifikat bl-Avviz ta’ Talba ghall-Hlas skont |-Artikolu 44(2A)(¢) tal-Att
Dwar [-Amministrazzjoni tat-Taxxa. Tassew sabiex il-Kummissarju tat-
Taxxi jkun jista’ jmexxi bi proc¢eduri ezekuttivi kontra debitur tant I-
Artikolu 40 tal-Att Dwar I-Amministrazzjoni tat-Taxxa, irid jirrizulta li
d-debitur ikun ircieva Il-istima tat-taxxa u l-avviz relattiv biex ikollu I-

possibbilta li jikkontestahom.

18.  Fil-kaz tal-lum jirrizulta li fil-25 ta’ Ottubru, 2018, il-Kummissarju tat-
Taxxi hareg Avviz Ta’ Talba Ghall-Hlas kontra Sensa Limited findirizz
gewwa tas-Sliema (ara pagna 5 tal-atti tal-kawza). F'dan I-Avviz, il-
Kummissarju tat-Taxxi gharraf lil Sensa Limited li hija midjuna mieghu fl-
ammont shih ta’ €35,849. Wissieha wkoll li hija kellha hmistax-il jum
sabiex thallas dan I-ammont, b’dana li jekk hija ma thallasx dan l-ammont
jew ma tikkontestax dan l-ammont fi grati tal-gustizzja, allura kienet se

tinhare(g ittra ufficjali kontriha skont il-ligi.

19. lI-Kummissarju appellat sahaq li dan I-Avwviz gie notifikat lill-
kumpanija appellanti bil-posta skont dokument ta’ track and trace mahrug
mill-Maltapost plc (ara pagni 14 u 15 tal-atti tal-kawza). Minn dan id-
dokument jirrizulta li I-Avviz gie mpustat mal-Maltapost plc fis-7 ta’
Novembru, 2018 u dan wasal fid-destinazzjoni tieghu gewwa Tas-Sliema

[-ghada fit-8 ta’ Novembru, 2018.

20. Mill-banda Il-ohra |-kumpanija appellanti ¢ahdet li hija kienet qatt
irceviet dan |-Avviz fit-8 ta’ Novembru, 2018 u sostniet li hija kienet irceviet

dan I-Avviz meta waslitilha I-ittra uffi¢jali tal-25 ta’ Novembru, 2020.

21. L-Ewwel Qorti dehrilha i sempli¢i rendikont elettroniku ta’
moviment ta’ Bar Code manrug mill-Maltapost plc mhuwiex |-ahjar prova

li juri li Sensa Limited kienet tabilhaqq notifikata fit-8 ta’ Novembru, 2018

bl-Awviz Ta’ Talba Ghall-Alas. Minkejja dan pero, I-Ewwel Qorti xorta
wahda sabet li Sensa Limited kienet notifikata b’dan I-Avviz ghaliex galet
li tali notifika fl-2018 giet ikkonfermata waqt ix-xhieda ta’ Wallace Fino,
rapprezentant tal-kumpanija attri¢i, fis-seduta tas-6 ta’ Lulju, 2022.
B’hekk, I-Ewwel Qorti kkonkludiet li I-kumpanija attri¢i ma tistax tingeda
b’din il-kawza biex tattakka l-ammont mitlub mill-Kummissarju appellat.
Ladarba hija ma kkontestatx dan |-Avviz fi zmien hmistax-il jum kif trid il-

ligi, allura I-kreditu tal-Kummissarju tat-Taxxi sar titlu ezekuttiv.

22. ll-kumpanija attri¢i izda ma tagbilx ma’ din il-konkluzjoni milhuga

mill-Ewwel Qorti.

23. Fl-aggravju taghha hija tishaq li mhux veru li kienet irceviet I-Avviz
Ta’ Talba Ghall-Hlas fit-8 ta’ Novembru, 2018. Ghalhekk issostni li meta
rceviet l-ittra uffi¢jali tal-25 ta’ Novembru, 2020, il-kreditu mitlub mill-
Kummissarju tat-Taxxi kien ghadu ma sarx titlu ezekuttiv. Ittenni li ma
ngabitx prova li xi rapprezentant taghha kien iffirma li kien qieghed jirCievi

[-Avviz Ta’ Talba Ghall-Hlas.

24. 1zzid ukoll li I-Ewwel Qorti nagset milli tqgis ix-xhieda kollha ta’
Wallace Fino ghaliex tghid li aktar tard waqt ix-xhieda tieghu, dan kien
ghamilha ¢ara li huwa qatt ma rcieva I-Avviz fl-2018. Tispjega li Wallace
Fino kellu kull interess |i jikkontesta t-talbiet tal-Kummissarju appellat u

fil-fatt meta rcieva l-ittra ufficjali, dan mill-ewwel ghamel kuntatt mal-

kontabbli tieghu Christian Vella.

25. ll-kumpanija attri¢i targumenta li I-prova tan-notifika tal-Avviz taqa’
fuq il-Kummissarju konvenut li jrid jezegwixxi t-titlu ezekuttiv u billi
skontha din il-prova ma saritx, allura I-e¢¢ezzjonijiet tal-Kummissarju ma
kellhomx jigu milqugha. lttemm I-aggravju taghha billi tghid li ladarba |-
Awviz ma giex notifikat lilha, allura mhux biss ma hemmx titlu ezekuttiv

izda lanqas il-preskrizzjoni ma giet miksura.

26. 1I-Qorti tgis li dan l-appell tal-kumpanija appellanti bhala wiehed

mhux misthoqq.

27. Ibda biex, meta wiehed iqis ix-xhieda kollha ta’ Wallace Fino
moghtija minnu fis-6 ta’ Lulju, 2022, din il-Qorti tqis li kien ghalkollox
ragonevoli u fi hdan id-diskrezzjoni prudenti tal-Ewwel Qorti, li din taghzel
li toqghod aktar fuq il-verzjoni originali tieghu, meta dan stgarr minn jeddu
li huwa kien ir¢ieva I-Avviz fI-2018, milli toqghod fuq it-tieni verzjoni tieghu
moghtija ftit tal-hin wara, meta fuq ripetizzjoni tal-istess mistogsija
maghmula mill-avukat tieghu, din id-darba wiegeb b’mod differenti u gal

li huwa ma kienx iréieva I-Avviz fl-2018.

28. Wara kollox, kif inghad mill-Qorti tal-Appell fis-sentenza Victor
Borg Barthet v. Carnik Construction Limited deciza fit-13 ta’ Ottubru,

2008, huwa maghrufilli I-img@iba ta’ xhud waqt li huwa jkun qieghed jixhed,

jista’ jaghti hjiel tajjeb hafna lill-gudikant attent u tal-esperjenza dwar il-
verita jew le ta’ dak li I-istess xhud ikun gieghed jghid. Dan I-aspett
difficilment jista’ jigi rifless fit-traskrizzjoni tax-xhieda izda gudikant ta’
esperjenza, li jkun gieghed jisma’ xhud, generalment ikun ghassa ghall-
body language tax-xhud, bhal ezitazzjonijiet fil-vuci tieghu, I-espressjoni
ta’ ghajnejh u movimenti li jkun gieghed jaghmel waqt li jixhed u
cirkostanzi ohra li ma ssibhomx fit-traskrizzjoni tax-xhieda, liema
indikazzjonijiet jghinu hafna lill-gudikant biex jasal ghad-decizjoni tieghu
dwar il-verita jew le ta’ dik ix-xhieda (ara wkoll Emanuel Cordina v. Paul

Vella dec¢iza mill-Qorti tal-Appell fil-15 ta’ Frar, 2024).

29. F’kull kaz din il-Qorti tqgis li I-kaz tal-kumpanija appellanti jfalli lil

hemm mill-mod ta’ kif xehed Wallace Fino fis-seduta tas-6 ta’ Lulju, 2020.

30. Din il-Qorti tifthem li jekk inhuwa veru li I-kumpanija appellanti ma
gietx notifikata bl-Avviz Ta’ Talba Ghall-HAlas, gqabel ma rceviet I-ittra
ufficjali tal-Kummissarju appellat tal-25 ta” Novembru, 2020 sabiex dan
ikun jista’ jezegwixxi t-titlu ezekuttiv tieghu skont |-Artikolu 40 tal-Att
Dwar I-Amministrazzjoni tat-Taxxa, allura I-kumpanija appellanti kienet
tagbad u tghid b’'mod ¢ar fir-rikors mahluf li hija kienet gieghda tikkontesta
t-titlu ezekuttiv allegat mill-Kummissarju fuq ir-raguni li hija ma Kkinitx
notifikata bl-Avviz Ta’ Talba Ghall-Hlas skont |-Artikolu 44(2A)(¢) tal-Att

Dwar I-Amministrazzjoni tat-Taxxa.

31. Xejn minn dan izda ma nghad mill-kumpanija appellanti fir-rikors
mahluf taghha. Ghalhekk il-fatt li -kumpanija attrici ma semmiet xejn fir-
rikors mahluf taghha dwar in-nugqgas ta’ notifika tal-Avviz Ta’ Talba Ghall-
Hlas skont |-Artikolu 44(2A)(¢) tal-Att Dwar |-Amministrazzjoni tat-
Taxxa, jaghti lil din il-Qorti xX’tifhem li hija kienet taf b’dan I-Avviz u ma
semmiet xejn dwar in-nuggas ta’ notifika biex kif jghid il-Malti tipprova

tilghabha tal-iblah biex ma thallasx dwana.

32. Imma anke kieku stess, din il-Qorti tqis li s-soluzzjoni kollha ghal
din it-tilwima tinsab kollha kemm hi fl-Artikolu 29(1) tal-Att Dwar |-
Amministrazzjoni tat-Taxxa, li ma giex imsemmi mill-Ewwel Qorti. Dan
[-artikolu tal-ligi li jirregola I-mod ta’ kif avvizi ghandhom jigu notifikati,
jagra hekk:

«29. (1) Awviz jista’ jkun notifikat lil persuna sew personalment
Jjew permezz ta’ mezzi elettronici fl-indirizz elettroniku verifikat
tieghu jew billi jintbaghat bil-posta fl-indirizz taghha [|-ahhar
maghruf tan-negozju jew privat, u ghandu, fl-ahhar kaz, hlief jekk
Jigi ppruvat il-kuntrarju, jitgies li kien gie notifikat, fil-kaz ta’persuni
residenti fMalta, mhux aktar tard mit-tielet jum wara |-jum tal-
impustar, u fil-kaz ta’ persuni mhux hekk residenti, il-jum ta’ wara I-
jum li fih l-avviz kien ikun missu s-soltu wasal bil-posta, u fil-prova
ta’ dik in-notifika jkun bizzejjed li wiehed jipprova illi I-ittra li kien fiha
l-avviz kienet giet indirizzata u mpustata Kif jixraq:

Izda meta dik in-notifika ma ssehhx minhabba Ii t-taxpayer ma
Jkunx jista’ jinsab jew minhabba ragunijiet ohra attribwibbli lilu u I-
Kummissarju jippubblika avviz fil-Gazzetta u fxi gurnal wiehed jew
iktar ta’ kuljum fejn jiddikjara Ii dak I-avviz ikun sar u li fih jistieden
lit-taxpayer biex imur jigbru mid-Dipartiment, dik in-notifika
ghandha wkoll titqies li tkun giet debitament notifikata.»

33. Kifjidher minn gari ta’ din id-dispozizzjoni, il-ligi ma titlobx li I-Avviz

ghandu jasal fidejn ir-rapprezentant ta’ min irid ihallas it-taxxa. 1l-ligi tghid
¢ar u tond li biex ikun hemm prova tan-notifika ghandu jkun bizzejjed i
wiehed jipprova illi I-ittra li kien fiha l-avviz kienet giet indirizzata u
impustata kif jixraq. 1z-zewq kriterji ghalhekk li titlob il-ligi huma li [-avviz

jkun fih indirizz tajjeb u li I-avviz ikun gie impustat f'dak I-indirizz.

34. Rilevanti li fis-sentenza Dione Bartolo v. Direttur Generali Tat-
Taxxi Interni et deciza fil-25 ta’ Gunju, 2019, il-Qorti tal-Appell tenniet li
I-ligi ma tehtiegx li n-notifika tal-avviz ghandha tigi mwettqa bil-posta

registrata.

35. Mhemmx dubju li dan I-artikolu mhuwiex qieghed jirreferi ghall-
posta registrata, galadarba I-Att Dwar I-Amministrazzjoni tat-Taxxa fi
provvedimenti ohra tal-ligi jitlob espressament li I-posta tkun registrata
(ara I-Artikoli 33(1), 37(5) u 47(3) tal-Att Dwar I-Amministrazzjoni tat-
Taxxa). Jigi b’hekk li d-dispozizzjonijiet tal-ligi fl-Artikolu 29(1) tal-Att
Dwar |-Amministrazzjoni tat-Taxxa qeghdin jirreferu ghall-posta
ordinarja u mhux registrata (ara Emanuel sive Noel Palmier et v.
Direttur Generali tat-Taxxa fuq il-Valur Mizjud deéiza mill-Qorti tal-
Appell fis-26 ta’ Jannar, 2022 li ghalkemm inghatat fil-kuntest tal-Att dwar
Taxxa Fuq il-Valur Mizjud tghodd ukoll ghall-Att Dwar |-

Amministrazzjoni tat-Taxxa).

36. Imhaddem I|-Artikolu 29(1) tal-Att Dwar I-Amministrazzjoni tat-

Taxxa ghall-kaz taghna jirrizulta li I-kumpanija appellanti mhijiex gieghda
tallega illi I-Avviz ta’ Talba ghall-Alas mahrug fil-25 ta’ Ottubru, 2018 gie
indirizzat fpost hazin. Fil-fatt hija mkien ma tghid li I-indirizz taghha
mhuwiex dak li hemm imsemmi fl-Avviz. L-ewwel kriterju ta’ tismija ta’

indirizz tajjeb gie sodisfatt.

37. Dwar it-tieni kriterju, viz. il-prova tal-impustar, din il-Qorti tqis li
kontra dak imtenni mill-Ewwel Qorti, ir-rendikont elettroniku tal-moviment
tal-posta manrug mill-Maltapost plc ghandu jitgies bhala prova bizzejjed
fejjieda li turi li -Kummissarju tat-Taxxi imposta |-avviz kif trid il-ligi. Fil-
fatt dan ir-rendikont juri li I-avviz gie mnewwel lil Maltapost plc fis-7 ta’
Novembru, 2018 u wasal fl-indirizz tal-kumpanija appellanti gewwa tas-
Sliema fit-8 ta’ Novembru, 2018. Ghall-ghanijiet tal-Artikolu 29(1) tal-Att
Dwar I-Amministrazzjoni tat-Taxxa ma hemmx bzonn li jintwera min

impustat fl-indirizz tat-taxpayer.

38. Darba li tezisti I-prova li I-Avviz gie impustat fl-indirizz provdut,
allura kien jaga’ fuq il-kumpanija appellanti li tmeri li dan ma kienx minnu.
Wara kollox, tali prova ta’ impustar li tonrog mir-rendikont tal-Maltapost
plc hija wahda li tista’ tingheleb bi provi kuntrarji. Din il-prova kuntrarja

izda ma tistax tinbena fuq ix-xhieda kunfliggenti ta’ Wallace Fino.

39. Thares minn fejn thares ghalhekk I-aggravju tal-kumpanija

appellanti li hija ghandha jedd tkompli b'din il-kawza ghaliex ma gietx
notifikata bl-Avviz ta’ Talba ghall-Flas mahrug fil-25 ta’ Ottubru, 2018 ma

jistax jintlaga’.

Decizjoni

Ghaldagstant ghar-radunijiet fuq imsemmija, din il-Qorti gieghda ti¢had

l-appell tal-kumpanija attri¢i, bl-ispejjez kollha kontra taghha. Is-sentenza

appellata ghalhekk sa fejn gew michuda t-talbiet kollha tal-kumpanija

attrici gieghda tithalla kif inhi.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

